
Shri Bala Nyasavidhi

ಶ್ರೀಬಾಲಾನ್ಯಾಸವಿಧಿಃ

ಅಸ್ಯ ಶ್ರೀಬಾಲಾನ್ಯಾಸಮಹಾಮಂತ್ರಸ್ಯ ದಕ್ಷಿಣಾಮೂರ್ತಿಃ ಋಷಿಃ .
ದೇವೀ ಗಾಯತ್ರೀ ಛಂದಃ . ಶ್ರೀಬಾಲಾಪರಮೇಶ್ವರೀ ದೇವತಾ .

ಐಂ ಬೀಜಂ . ಕ್ಲೀಂ ಶಕ್ತಿಃ .ಸೌಃ ಕೀಲಕಂ .

ಶ್ರೀಬಾಲಾತ್ರಿಪುರಸುಂದರೀಪ್ರೀತ್ಯರ್ಥೇ ಜಪೇ ವಿನಿಯೋಗಃ .
ಮೂಲೇನ ನ್ಯಾಸಃ .
ಧ್ಯಾನಂ -

ಶಬ್ದಬ್ರಹ್ಮಮಯೀ ಚರಾಚರಮಯೀ ಜ್ಯೋತಿರ್ಮಯೀ ವಾಙ್ಮಯೀ
ನಿತ್ಯಾನಂದಮಯೀ ನಿರಂಜನಮಯೀ ಸಂಪನ್ಮಯೀ ಚಿನ್ಮಯೀ .

ತತ್ತ್ವಾತೀತಮಯೀ ಪರಾತ್ಪರಮಯೀ ಮಾಯಾಮಯೀ ಶ್ರೀಮಯೀ
ಸರ್ವೈಶ್ವರ್ಯಮಯೀ ಸದಾಶಿವಮಯೀಮಾಂ ಪಹಿ ಬಾಲಾಂಬಿಕೇ ..

ಲಮಿತ್ಯಾದಿ ಪಂಚಪೂಜಾ .

ಬಾಲಾಂಬಿಕಾಯೈ ನಮಃ (ಪ್ರಾಚ್ಯಾಂ) .
ಕುಮಾರಿಕಾಯೈ ನಮಃ (ದಕ್ಷಿಣಸ್ಯಾಂ) .
ಲಲಿತಾ ಪುತ್ರ್ಯೈ ನಮಃ (ಪಶ್ಚಿಮಾಯಾಂ) .
ಶಾಂಭವ್ಯೈ ನಮಃ (ಉತ್ತರಸ್ಯಾಂ) .
ಭಂಡಪುತ್ರದಮನ್ಯೈ ನಮಃ (ಆಗ್ನೇಯ್ಯಾಂ) .
ಚಿನ್ಮಯ್ಯೈ ನಮಃ (ನೈರೃತ್ಯಾಂ) .
ಈಶನಂದಿನ್ಯೈ ನಮಃ (ವಾಯವ್ಯಾಂ) .
ದೇವ್ಯೈ ನಮಃ (ಐಶಾನ್ಯಾಂ) .
ಬ್ರಹ್ಮಾಂಡರೂಪಿಣ್ಯೈ ನಮಃ (ಊರ್ಧ್ವಾಯಾಂ) .
ಸರ್ವರೂಪಾಯೈ ನಮಃ (ಅಧಃ) .
ಐಂಕಾರ್ಯೈ ನಮಃ (ಮೂರ್ಧ್ನಿ) .
ಕ್ಲೀಂಕಾಯೈ ನಮಃ (ಫಾಲಮಧ್ಯೇ)
ಸೌಃ ಕಾರ್ಯೈ ನಮಃ (ವಕ್ತ್ರೇ) .
ಕಾಮೇಶ್ಯೈ ನಮಃ (ಕಂಠದೇಶೇ) .

ಚತುರ್ಭುಜಾಯೈ ನಮಃ (ಹೃದಯದೇಶೇ) .
ಅಭಯಪ್ರದಾಯೈ ನಮಃ (ವಾಮೇ ಸ್ತನೇ) .
ಶಕ್ತ್ಯೈ ನಮಃ (ದಕ್ಷಿಣಸ್ತನೇ) .
ಸರ್ವಾಂಗಸುಂದರ್ಯೈ ನಮಃ (ಕುಕ್ಷೌ) .
ಮಣಿನಿಭಚ್ಛಾಯಾಯೈ ನಮಃ (ನಾಭೌ) .
ಪಾಟಲಪ್ರಭಾಯೈ ನಮಃ (ಜಘನೇ) .
ಪರಮಾಯೈ ನಮಃ (ಊರುದ್ವಂದ್ವೇ).
ಶಿವಯೋಗಿನ್ಯೈ ನಮಃ (ಜಾನ್ವೋಃ)
ಮಹಾಮಾಯಾಯೈ ನಮಃ (ಜಂಘಾದ್ವಯೇ) .
ಪರಾತ್ಪರಾಯೈ ನಮಃ (ಪಾದದ್ವಂದ್ವೇ) .
ಆತ್ಮಾನಂದ ಸ್ವರೂಪಿಣ್ಯೈ ನಮಃ (ಹಸ್ತಯೋಃ) .
ಪಂಚಬ್ರಹ್ಮಮಯ್ಯೈ ದೇವ್ಯೈ ನಮಃ (ಪಾರ್ಶ್ವಯೋಃ) .
ನಾರದಾದಿಭಿರರ್ಚಿತಾಯೈ ನಮಃ (ನೇತ್ರಾಯೋಃ) .
ದುಷ್ಟಪ್ರಶಮನ್ಯೈ ದೇವ್ಯೈ ನಮಃ (ಪೃಷ್ಠೇ) .
ಭುವನಾನಂದಕಾರಿಣ್ಯೈ ಅಂಬಾಯೈ ನಮಃ (ನಾಸಾಗ್ರೇ) .
ನವಮಾಣಿಕ್ಯಶೋಭಾಢ್ಯಾಯೈ ನಮಃ (ಕಪೋಲಯೋಃ) .
ದಶೋರ್ಧ್ವವಯಸೋಪೇತಾಯೈ ನಮಃ (ದಂತೇಷು) .
ಶ್ರುತ್ಯರ್ಥಫಲದಾಯಿನ್ಯೈ ನಮಃ (ಕರ್ಣಯೋಃ) .
ಐಂ ಶೈಲಪುತ್ರ್ಯೈ ನಮಃ (ಪಾದಯೋಃ) .
ಕ್ಲೀಂ ಬ್ರಹ್ಮಚಾರಿಣ್ಯೈ ನಮಃ (ಜಾನ್ವೋಃ) .
ಸೌಃ ಬ್ರಹ್ಮಚಾರಿಣ್ಯೈ ನಮಃ (ಕಟ್ಯಾಂ) .
ಸೌಃ ಕೂಶ್ಮಾಂಡಾಯೈ ನಮಃ (ನಾಭೌ) .
ಕ್ಲೀಂ ಸ್ಕಂದಮಾತ್ರೇ ನಮಃ (ಕುಕ್ಷೌ) .
ಐಂ ಕಾತ್ಯಾಯಿನ್ಯೈ ನಮಃ . (ಹೃದಯೇ) .
ಐಂ ಕಾಲರಾರ್ತ್ಯೈ ನಮಃ (ಕಂಠೇ) .
ಕ್ಲೀಂ ಮಹಾಗೌರ್ಯೈ ನಮಃ (ಮುಖೇ) .
ಸೌಃ ಸಿದ್ಧಿಪ್ರದಾಯೈ ನಮಃ (ಲಲಾಟೇ) .
ಸೌಃ ಬಾಲಾಪರಮೇಶ್ವರ್ಯೈ ನಮಃ (ಬ್ರಹ್ಮರಂಧ್ರೇ) .
ಕ್ಲೀಂ ಮಹಾಲಕ್ಷ್ಮ್ಯೈ ನಮಃ (ದಕ್ಷಿಣಪಾರ್ಶ್ವೇ) .
ಐಂ ಮಹಾಸರಸ್ವತ್ಯೈ ನಮಃ (ವಾಮಪಾಶ್ವೇ) .
ಕಿರಿಟ ಕುಂಡಲೋಪೇತಾಂ ಕಂಕಣಾಂಗದಧಾರಿಣೀಂ .

2 sanskritdocuments.org



ಶ್ರೀಬಾಲಾನ್ಯಾಸವಿಧಿಃ

ಪೀತವಸ್ತ್ರೇಣ ಸಂಯುಕ್ತಾಂ ಬ್ರಹ್ಮಾನಂದಫಲಪ್ರದಾಂ ..

ಬ್ರಹ್ಮಾದಿ ದೈವತೈಃ ಪೂಜ್ಯಾಂ ಬ್ರಹ್ಮಾನಂದವಿವರ್ಧಿನೀಂ .

ಮಾಣಿಕ್ಯ ಮಕುಟೋಪೇತಾಂ ಅಂಗೈರಲಂಕೃತಾಂ ಶುಭಾಂ ..

ಸರ್ವದೇವೈಃ ಪರಿವೃತಾಂ ಸರ್ವಸಿದ್ಧೈರ್ನಿಷೇವಿತಾಂ .

ಸರ್ವಮಂತ್ರಫಲೋಪೇತಾಂ ಸಾಮ್ರಾಜ್ಯಫಲದಾಯಿನೀಂ .

ರಮಾವಾಣೀ ಸಮೋಪೇತಾಂ ರಾಜರಾಜಾರ್ಚಿತಾಂಘ್ರಿಕಾಂ ..

ಸಾಕ್ಷಾದ್ಬ್ರಹ್ಮಮಯೀಂ ದೇವೀಂ ಚಿಂತಯೇ ಸರ್ವತೋ ಮಮ ..

ಬಾಲಾಧ್ಯಾನಂ
ಈಕ್ಷೇ ಬಾಲಾಂ ಪರಾಂ ಶಕ್ತಿಂ ಲಲಿತಾತನಯಾಂ ಶಿವಾಂ .

ಕೋಟಿಸೂರ್ಯಪ್ರತೀಕಾಶಾಂ ಚಂದ್ರಕೋಟಿಸುಶೀತಲಾಂ ..

ಹೃತ್ಪುಂಡರೀಕನಿಲಯಾಂ ಪೂಗಸ್ತನವಿರಾಜಿತಾಂ .

ಬಾಲಾರ್ಕಕಿರಣೋಪೇತಾಂ ಭಾಲಚಂದ್ರಧರಾಂ ಶಿವಾಂ ..

ಅಕ್ಷಮಾಲಾಪುಸ್ತಧರಾಂ ವರದಾಭಯಶೋಭಿತಾಂ .

ಸರ್ವಾಭರಣಶೋಭಾಢ್ಯಾಂ ಸರ್ವಾವಯವಸುಂದರೀಂ ..

ಅನೇಕಕೋಟಿ ಬ್ರಹ್ಮಾಂಡಪಾಲಿನೀಂ ಸುರಸೇವಿತಾಂ .

ಫುಲ್ಲಪಂಕಜಮಧ್ಯಸ್ಥಾಂ ಪೂರ್ಣಾನಂದವಪುರ್ಘರಾಂ ..

ಮಾತೃಕಾವರ್ಣಪೀಠಸ್ಥಾಂ ಮಂತ್ರಕೋಟಿಸ್ವರೂಪಿಣೀಂ .

ಗಗನಾಕಾರಸದೃಶಾಂ ಖಗಮಧ್ವಜಸೋದರೀಂ ..

ಕಾಮೇಶ್ವರಸ್ಯ ತನಯಾಂ ಗಾನಲೋಲಾಂ ಶುಭಾನನಾಂ .

ಬ್ರಾಹ್ಮೀ ಮಾಹೇಶ್ವರೀಮುಖ್ಯೈಃ ಸೇವಿತಾಂ ಸಿದ್ಧಪೂಜಿತಾಂ .

ಧ್ಯಾಯಾಮಿ ತಾಂ ಪರಾಂ ಶಕ್ತಿಂ ಬಾಲಾಂ ಕಾಮೇಶ್ವರೀಸುತಾಂ ..

ಇತಿ ಶ್ರೀಬಾಲಾನ್ಯಾಸವಿಧಿಃ ಸಮಾಪ್ತಾ .

